Дәрескә үз анализ схемасы 

Бүгенге дәрес тормыш иминлеге нигезләре фәне программасы буенча «Көндәлек тормышта шәхси иминлекне тәэмин итү» дигән бүлектә календарь тематик планда 6 нчы дәрес булып тора.
Дәреснең максаты: Төрле шартларда сулыкларда шәхси куркынычсызлыкның төп кагыйдәләрен формалаштыру.
Дәреснең тибы: Яңа белем һәм күнекмәләр бирү.
Дәреснең төре: Катнаш дәрес.
Көтелгән нәтиҗәләр:

Предметлы: 1. Сулыкларда куркынычсызлык кагыйдәләрен өйрәнү.

                                   2. Боз өстеннән хәрәкәт иткәндә, су коенганда һәм суднолар һәлакәте вакытында дөрес карар кабул итеп эш итә белү тәртибенә төшендерү.

Предметара: 1. Ситуациягә карап дөрес эш итә белүләрен булдыру.

Шәхси: 1. Төркемнәрдә һәм индивидуаль эшли белү күнекмәләрен үстерү, лидер сыйфатлары тәрбияләү.

Дәреснең максатына ирешү өчен түбәндәге эш алымнары кулланылды:

- Укучылар чыгышы;

- Укытучы чыгышы;

- Төркемнәрдә эш;

- Сайлап алу ситуациясе;
- Презентация буенча чыгыш ясау.


Дәреснең эчтәлеге, укучыларның материалны үзләштерүләре өчен танып-белү, эстетик, шәхси эшчәнлеккә шартлар тудыруга юнәлдерелгән иде. Нәтиҗәдә, укучылар яңа белем тупладылар, үзләрен кызыксындырган сорауларга җавап таптылар. Дәрес барышында һәр укучы үзен ирекле тотсын, үзен ача алсын өчен уңайлы психологик халәт тудырырга тырыштым.


Сыйныфтагы укучылар төрле белеем дәрәҗәсенә ия булуына карамастан, дәрестә актив катнаштылар, тема буенча мәгълүмат тупладылар һәм шул информация белән теләп уртаклаштылар.


Дәреснең белемнәрне актуальләштерү өлешендә теманы һәм дәреснең максатын проблемалы сорау ярдәмендә ачыкладылар. Бу укучыларның предметара нәтиҗәләрен үстерү күнекмәсе булып тора.

Предметлы нәтиҗәләргә ирешү өчен, түбәндәге биремнәр сайланылды: төркемнәрдә кагыйдәләргә нигезләнеп сорауларга җавап бирү. Бу бирем укучыларга сулыклардагы куркынычсызлык кагыйдәләрен камилләштерергә ярдәм итте.

Танып-белү күнекмәләрен үстерү максатыннан дәрестә төркемнәрдә куркынычсызлык кагыйдәләре таблицасын тутыру биреме үтәлде. Алган белемнәреннән чыгып, укучылар кәгазь битләренә сулыкларда үтәлергә тиешле кагыйдәләрне яздылар. Бу эш алымы (төркемнәрдә эшләү) укучыларда коммуникатив уку гамәлләрен үстерергә ярдәм итте.

Рефлексия этабы. Бу этапның бурычы: укучыларның дәрестә эшчәнлекләренә үзбәя бирүе. Алгоритм буенча укучылар үзләренә бәя бирделәр.

Дәреснең темпы бу сыйныф укучылары өчен уңай булды дип уйлыйм. Мин, дәресемә куелган максатыма һәм бурычларыма ирештем дип саныйм.

Алга таба мондый дәресләр уздырганда мин үземә эш алымнарымны тагын да камилләштерергә, эш төрләрен тагын да кызыклырак итеп оештырырга кирәк дигән максат куям. 

Чыгышымны Томас Вудро Вильсонның «Мы должны сами верить в то, чему учим наших детей» («Без балаларны нәрсәгә өйрәтәбез, үзебез дә шуңа ышанырга тиешбез») дигән сүзләре белән тәмамлыйсы килә.
